
Z A P I S N I K 
sa 14.sjednice Predstavničkog doma Parlamentrane skupštine  

Bosne i Hercegovine, održane 1.12.1999. godine 
 
 
 Četrnaestoj sjednici Predstavničkog doma prisustvovalo je 35 poslanika – 23 iz 
Federacije Bosne i Hercegovine i 12 iz Republike Srpske. Odsustvo su najavili Ivo 
Mijačević zbog bolesti, Mlenka Bošnjak i Anita Mikulć i Safet Oručević, zbog 
spriječenost. Bez najave odsustvovali su Haris Silajdžić i Abdurahman Malkić.
 Predsjedavajući Mirko Banjac je konstatovao da sjednica ima kvorum, a zatim je 
upoznao Dom da je na konsultativnom sastanku Kolegija sa predsjednicima Klubova 
poslaniak usaglašen predloženi dnevni red koji je poslanicima dostavljen uz poziv za 
sjednicu.  
 Potom je predsjedavajući obavijestio Dom da je Kolegij danas dobio pismo od 
Predsjedništva Bosne i Hercegovine kojim se traži da se u dnevni red ove sjednice uvrsti 
davanje saglasnosti za imenovanje glavnog revizora i dva zamjenika.  Upoznao je Dom 
da je Kolegij saglasan da se ovo pitanje uvrsti u dnevni red sjednice.  
 U diskusiji povodom ovog prijedloga,  kao i povodom prijedloga dnevnog reda, 
učestvovali su Nikola Špirić, Edhem Bičakčić, Rasim Kadić i Tarik Čaršimanović.  
 U vezi zahtjeva Predsjedništva BiH za davanje saglasnosti za imenovanje glavnog 
revizora i zamjenika, poslanik Špirić je zatražio da se prijedlog kandidata za ove važne 
funkcije upotpuni sa njihovim radnim biografijama, te da se to pitanje razmatra na 15. 
sjednici Doma.  
 Poslanik Edhem Bičakčić je, pored ostalog, naglasio da je kredit Svjetske banke 
uslovljen imenovanjem revizora da je zbog toga neophodno imenvoanje izvršiti što prije. 
Rekao je da će 15.decembra biti kasno i predložio da se, po mogućnosti, u toku dana 
pribave traženi podaci.  
 Poslanik Rasim Kadić je postavio pitanje zašto u dnevni red nisu uvršetena pitanja 
koja su predviđena Planom rada za 14. sjednicu.  
 Poslaniku Kadiću odgovorio je predsjedavajući Banjac podsjetivši ga na 
zaključak Doma da se na dnevni red ne stavljaju materijali koji nisu prošli propisanu 
proceduru i koji nisu blagovremeno dostavljeni poslanicima od ovlaštenog predlagača. 
 U vezi prijedloga Predsjedništva Dom je zauzeo stav da se davanje saglasnosti za 
imenovanje glavnog revizora i zamjenika uvrsti u dnevni red, a da se u međuvremenu od 
Predsjedništva zatraži da u toku sjednice dostavi biografije predloženih kandidata.  
 Potom je Predstavnički dom za 14. sjednicu usvojio sljedeći 
 

 1



 
D N E V N I  R E D: 

 
1. Zapisnik sa 12. i 13. sjednice Predstavničkog doma, 
2. Izvještaj Komisije Kolegija o nastojanju za postizanje saglasnosti o Odluci o 

statusu i položaju lica izbjeglih u Bosnu i Hercegovinu, 
3. Informacija o zaduženosti Bosne i Hercegovine sa 30.06.1999. godine, 
4. Rasprava u pojedinostima o nacrtima: 

a) Izbornog zakona BiH (predlagač delegat Drago Ljubičić) 
b) Izbornog zakona BiH  (predlagač Klub poslanika SDP BiH), 

5.   Davanje saglasnosti za imenovanje glavnog revizora i zamjenika’ i 
6. Poslanička pitanja. 
 
Za dnevni red su glasala 32 poslanika, a dva su se uzdržali od glasanja.  

 
Ad – 1: Zapisnici sa 12 i 13. sjednice Predstavničkog doma 
 
 O zapisnicima nije bilo diskusije. 
 Zapisnik sa 12. i Zapisnik sa 13 sjednice Predstavničkog doma usvojeni su 
jednoglasno – sa 32 glasa poslanika prisutnih u sali u momentu glasanja.  
 
Ad – 2: Izvješaj Komisije Kolegija o nastojanju za postizanje saglasnsoti 
            o Odluci o statusu i položaju lica izbjeglih u Bosnu i Hercegovinu 
 
 Predsejdavajući je podsjetio da su poslanici dobili Izvještaj Komisije Kolegija o 
usaglašavanju predmetne odluke i napomenuo da je postignuta saglasnost Kolegija 
jednoglasno.   
 Diskutovao je poslanik Zlatko Lagumdžija koji je pdosjetio da je Vijeće 
minisitara prihvatilo Odluku koju je predložio poslanik Mirko Banjac, uz dopunu člana 2. 
sa drugim stavom koji je predložilo Vijeće  ministara, a koji je predlagač odluke g. 
Banjac prihvatio. 
 Predsejdavajući je potvrdio diskusiju g. Lagumdžije i pročitao tekst odluke, a 
Sekretarijatu naložio da se ista dostavi poslanicima. Konstatovao je da je postignuta 
jednoglasna saglasnost Komisije Kolegija i da su to poslanici Predstavničkog doma 
primili k znanju.  
 
Ad – 3: Informacija o zaduženosti Bosne i Hercegovine sa 30.6.1999. 
 
 Na početku otvaranja rasprave o ovoj tački dnevnog reda diskutovali su Zlatko 
Lagumdžija, Nikola Špirić, Branko Dokić i Bogić Bogićević. Poslanici su prigovorili što 
sjednici nije prisutan niko iz resornog ministarstva ko bi mogao braniti ovu informaciju i 
odgovoriti na eventualna pitanja poslanika. Izneseni su prijedlozi, s jedne strane, da se 
zbog toga ova tačka skine sa dnevnog reda, a sa druge, da se rasprava ipak vodi, a da se 
sva pitanja i preporuke upute nadležnom ministarstvu koje će na sljedećoj sjednici dati 
odgovore.  

 Poslije prednjih diskusija Dom je zauzeo stav da se o Informaciji ipak raspravlja, 
uz prethodno iznesenu sugestiju u odnosu na pitanja i sugestije vezane za Informaciju. 
 U raspravi o Informaciji o zaduženju Bosne i Hercegovine učestvovali su Suada 
Muminagić, Rasim Kadić, Nikola Špirić, Vito Rakić, Zlatko Lagumdžija, Nedžad 
Branković i Mirko Banjac.  U okviru diskusije govorili su Dragan Božanić, zamjenik 
ministra vanjskih  poslova i Neven Tomić, potpredsjedavajući Vijeća  ministara. Oni su 
se izvinuli u ime resornog ministarstva zbog neprisustva sjednici i upoznali dom  da su 
ministri na službenom putu. Šire o informaciji govorio je potpredsjedavajući Vijeća  
ministara Neven Tomić.  
 Poslije diskusije zaključeno je da Sekretarijat Parlamentarne skupštine 
magnetogram rasprave o Informaciji dostavi Vijeću  ministara BiH, Predsjedništvu BiH, 
predsjednicima klubova poslanika i poslanicima stranaka koje nemaju klubove. 
 
AD – 4: Rsprava o pojedinostima o nacrtima: 

a) Izbornog zakona BiH (predlagač delegat Drago Ljubičić) 
b) Izbornog zakona BiH (predlagač Klub poslanika SDP) 

 
Rasprava je vođena ponaosob o svakom nacrtu zakona.   
U diskusiji o Nacrtu predlagača Draga Ljubičića učestvovali su: Miodrag Deretić, 

Adnan Jahić, Desanka Rađević, Ana Havel, Sejfudin Tokić, Nikola Špirić, Alma Čolo, 
Rasim Kadić, Vito Rakić, Branko Dokić, Mirko Banjac, Ibrahim Spahić, Pero Skopljak i 
Zlatko Lagumdžija.  

Poslije diskusije poslanika, u ime OSCE-a,  Domu se obratio Kore Vollan. 
 
O Nacrtu izbornog zakona, čiji je predlagač Klub poslanika SDP-a, uvodno 

izlaganje podnio je Bogić Bogićević. U diskusiji su učestvovali: Tarik Čaršimanović, 
Alma Čolo, Miodrag Deretić, Rsim Kadić, Branko Dokić i Mara Perkanović. 

Poslije diskusije o nacrtima izbornog zakona zaključeno je da Komisija koju je za 
praćenje rasprave o Izbornom zakonu  imenovao Kolegij,  sumira dosadašnju raspravu i o 
jednom i o drugom nacrtu izbornog zakona i da tako sumiran tekst rasprave dostavi 
predlagačima da se izjasne o primjedbama, tako što će se izjasniti šta prihvataju a šta ne 
prihvataju. 

Primjedbe koje predlagači prihvate idu, sa polaznim tekstom, Ustavno-pravnoj 
komisiji, koja će dati svoje mišljenje i o polaznom tekstu izbornog zakona i o dodatnim 
materijalima. 

Rok za sumiranje rasprave je 6.12, a za izjašnjenje predlagača i Ustavne komisije 
je 15.12.1999.godine.  

U okviru ove tačke dnevnog reda data je obaveza Sekretarijatu da odmah 
predlagaču uputi, radi odgovora, pitanja na kojima je u diskusiji insistirao  poslanik 
Branko Dokić, a to su: šta znači preferencijalni sistem, šta znači kompenzacioni mandat i 
šta su negativni mandati?  
 
Ad – 5: Davanje saglasnosti za imenovanje glavnog revizora i zamjenika 
 
 U toku sjednice poslanicima su dostavljene biografije predloženih kandidata koje 
su, na osnovu zaključka na početku sjednice, zatražene od Predsjednitšva BiH.  

 U diskusiji povodom ove tačke dnevnog reda učestvovali su: Nikola Špirić, 
Sejfudin Tokić, Suada Muminagić, Mirko Banjac i Branko Dokić.  
 Većina poslanika  su  u diskusijama istakli   da su funkcije za koje se traži 
saglasnost za imenovanje predloženih kandidata, izuzetno značajne za Bosnu i 
Hercegovinu, i prigovorili da u ponuđenim materijalima nema dovoljno elemenata za 
odlučivanje, a posebno da se ni kod jednog kandidata ne vidi iskustvo na poslovima u 
srodnim institucijama. Takođe su prigovorili što ni u ovom slučaju sjednici ne prisustvuje 
predstavnik predlagača.  
 Poslije diskusije predsjedavajući je konstatovao da su iz rasprave proizašla dva 
prijedloga. Prvi, da se odlučuje o prijedlozima, uz dokumente koji su priloženi i, drugi, da 
se odlučivanje odloži za narednu sjednicu, zbog nedostatka informacija o stručnosti 
predloženih kandidata. 
 Sa 15 glasova, od prisutnih 27 poslanika, kao i sa potrebnom entitetskom većinom 
(iz FBiH 11 i iz RS 5) usvojen je drugi prijedlog – da se odlučivanje o prijedlogu 
Predsjednitšva za imenovanje glavnog revizora i dva zamjenika, odloži zbog nedostatka 
informacija o kandidatima. 
 
Ad – 6: Poslanička pitanja 
 
 Poslanik Rasim Kadić je prigovorio da niko od poslanika, koji su na posljednja 
dva zasjedanja postavili pitanja, nije dobio odgovor od Vijeća  ministara, odnosno od 
nadležnih organa. Zatražio je da Kolegij ne prelazi šutke preko ignorisanja poslaničkih 
pitanja i zahtjeva i naglasio da je to jedna od osnovnih  obaveza Kolegija.  
 Poslanik Ibrahim Spahić je postavio zahtjev da Parlament zatraži informaciju od 
Vijeća  ministara – sa čim Vijeće  ministara izlazi pred Donatorsku konferenciju koja će 
se u februaru ili martu 2000. održati u okviru inicijative za Jugoistočnu Evropu i Pakt za 
stabilnost, a odnosi se na cijelu Jugoistočnu Evropu? 
 Gosodin Spahić postavio je i sljedeća pitanja: 
 Da li Vijeće  ministara misli da predoči Parlamentu dokument koji se odnosi na 
ekonomsku i socijalnu politiku? Šta se s tim događa? Zašto tog dokumenta do sada 
nemamo? 
 Poslanik Branko Dokić je prigovorio što još nije od Ministarstva inostranih 
poslova stigla informacija o popunjenosti diplomatsko-konzularnih predstavništava i o 
aktivnostima koje su u toku. Naglasio je da se radi o toliko ozbiljnom pitanju, a da je u 
odnosu na njega pokazana krajnja neozbiljnost. 
 Predsjedavajući Mirko Banjac je upoznao poslanike da je Sekretarijat 
Parlamentarne skupštine u dva navrata kod nadležnih institucija  urgirao dostavljanje 
odgovora na poslanička pitanja. Sugerisao je da se vidi koji organi najviše ne odgovaraju 
na pitanja postavljena u ovom domu. 
 Ovim je završen rad 14. sjednice Predstavničkog doma. 
 Sastavni dio ovog zapisnika je magnetogram 14. sjednice Predstavničkog doma. 
 
 
       PREDSJEDAVAJUĆI 
            PREDSTAVNIČKOG DOMA 
           Mr Mirko Banjac 

 4


